
Tilskot frå viltfondet - Nordhordland Jakt og Fiskelag 

 
Nordhordland Jakt og Fiskelag søker om tilskot frå det kommunale viltfondet i Lindås kommune.  
 
Nordhordland Jakt og Fiskelag driv med tilrettelegging for jakt, fiske og friluftsaktivitet for alle, men med eit 
spesielt fokus på ungdom. Som ein del av dette arbeidet vert det jobba med å etablera åteplassar for jakt 
på rev. Ungdom kan delta på småviltjakt saman med ansvarleg vaksen frå fylte 14 år. Det er mange som 
ønskjer å komme seg ut på jakt, men manglar kontaktnettverk og tilbod. Åtejakt på rev er godt viltstell og 
ein god måte for nye jegerar å komme i kontakt med miljøet på. 
 
Revebestanda i Nordhordland er livskraftig og i vekst. Dei miljørettslege prinsippa i naturmangfaldlova §§ 8-
12 er difor ikkje relevante ved tildeling av tilskot til åtebu og utstyr. 
 
Jakt og fiskelaget har satt opp følgjande budsjett for tiltaket: 
 

Jakt bu, fryser    5000 

Lys, elektrisk anlegg, viltkamera 10000 

Dugnad for montasje 25000 

Totalt 40000 

 
Det er søkt om  15 000 kr frå det kommunale viltfondet i Lindås kommune. Eigenandelen er satt opp som 
dugnadsinnsats.  
 
Bruk av viltfondsmidlar er regulert av Forskrift om kommunale og fylkeskommunale viltfond og 
fellingsavgift for elg og hjort FOR-2011-05-15-537. Det kommunale viltfondet skal dekke kommunen sine 
kostnadar med handtering av fallvilt. Viltfondet kan og brukast til tilskot til tiltak som fremmar 
viltforvaltning, styrke kunnskapen om viltet, jaktorganisering m.m. i kommunen og nabokommunane 
 
Tiltaket kan støttast med midlar frå viltfondet.  
 
Vedtak: 



 
 

 
Side 2 

17/1831 - 6 

 
 

Nordhordland Jakt og Fiskelag får 15 000 kr frå viltfondet til åteplass for opplæring. 
 
Vilkår: 

- Åteplassen skal anleggjast innanfor grensene til Alver kommune. 
- Åteplassen og utstyr som vert kjøpt inn skal eigast og driftast av jakt og fiskelaget. 
- Innkjøpt materiell kan ikkje seljast vidare. 
- Utbetaling vert gjort etterskotsvis på bakgrunn av dokumenterte kostnadar og timelister.   

 
Vedtak om tildeling av midlar frå viltfondet er ikkje eit enkeltvedtak etter Forvaltningslova kap. VI, men 
inngår som eit ledd i disponeringa av kommunale midlar. Vedtaket kan såleis ikkje klagast på. 
 
Med helsing 
 

 

Kjartan Nyhammer  Andreas Granli 
landbrukssjef  
 

Dette dokumentet er elektronisk godkjent og har difor ingen signatur. 
 
 
 

 
Mottakarar:    
Nordhordland jakt og fiskelag Postboks 156 5903 ISDALSTØ 
 
 


